
FIZIKË          2 orë në javë, 74 orë në vit  

 
HYRJE 

 
Në këtë vit, niveli shkencor i fizikës ngritet më lart, por gjithnjë duke 

pasur parasysh moshën dhe aftësitë psiko-fizike të nxënësve. Nxënësit do 
t’i marrin njohuritë elementare të dukurive dhe të ligjeve fizike. Me disa 
prej tyre ata do të njihen për të parën herë (elektromagnetizmi, fizika 
bashkëkohor, etj.), e disa prej tyre janë vazhdim i tërësive mësimore të 
klasës VII (trupat dhe vetitë e tyre, dukuritë elektrike dhe magnetike), me 
ç’rast bëhet zgjerimi i njohurive, përshkrimi dhe sqarimi i dukurive 
fizike. Për shkak të rëndësisë së tyre, këto njësi mësimore duhet të përsë-
riten në mënyrë që njohuritë e fituara më parë të kuptohen më mirë dhe të 
ngritet niveli i tyre shkencor, duke futur koncepte të reja, si: nxitimin, 
energjinë kinetike dhe potenciale etj. 

Nëpërmjet lëndës së fizikës nxënësit do të njihen me rolin e njeriut 
në ndërrimin, shfrytëzimin dhe zotërimin e ligjeve të natyrës. Në këtë 
mënyrë ata formojnë qëndrim të drejtë ndaj ruajtjes së mjedisit jetësor, 
kursimit të energjisë si dhe fitojnë shkathtësi jetësore dhe shprehi të 
punës. 

Fizika si shkencë e natyrës së bashku me shkencat e tjera ndikon 
fuqishëm në formimin e personalitetit të njeriut, në ngritjen e tij kulturore 
dhe profesionale. 

 
 
QËLLIMET 
 

Programi mësimor i lëndës së fizikës ka për qëllim: 

• Zhvillimin e aftësive të nxënësit për vrojtimin e dukurive fizike, 
përgjithësimin dhe zbatimin e tyre në zgjidhjen e detyrave prak-
tike dhe problemeve të jetës së përditshme. 

• Zhvillimin e shkathtësive dhe të shprehive të përhershme për të 
matur madhësitë e ndryshme fizike, përpunimin e të dhënave 
eksperimentale dhe zbatimin e tyre në situata konkrete. 

• Zhvillimin e shprehive për kursimin e energjisë dhe shfrytëzimin 
racional të saj. 

• Zhvillimin e të menduarit kritik dhe aftësimin për të përdorur 
literaturë dhe burime të tjera për nxënie. 

• Të vetëdijësohet dhe të aftësohet për vlerësimin dhe ruajtjen e 
mjedisit jetësor. 

 
 
OBJEKTIVAT E PËRGJITHSHËM DHE SPECIFIKË 

 
Nxënësit duhet të jenë në gjendje:  

Të njohin 

• dukuritë fizike, pozitën e trupave, lëvizjen e tyre, pasojat që i 
shkakton ndryshimi i shpejtësisë së lëvizjës së trupave (nxitimi i 
trupave), madhësitë që i ndërlidhin ato dhe njësitë e tyre të matjës; 

• diagramet e fazave dhe fazat si përgjithësim i gjendjeve agregate; 

• konceptin elementar të nxitimit dhe të forcës; 

• rrymën alternative dhe trefazore, mënyrën e përfitimit dhe vetitë 
kryesore të saj; 

• mënyrën jonike të përcjelljes së rrymës elektrike në lëngje dhe 
gaze; 

• procesin e matjes, grumbullimin, sistematizimin dhe përpunimin e 
të dhënave.  

Të kuptojnë 

• se shumë dukuri fizike (termike, elektrike) mund të sqarohen duke 
u bazuar në ndërtimin grimcor të lëndës; 

• se energjia paraqitet në lloje të ndryshme, e cila mund të bartet 
dhe të shndërrohet në lloje të tjera; 

• paraqitjen simbolike të madhësive fizike (energjisë kinetike, 
potenciale, nxitimit, shpejtësisë mesatare, ligjit themelor të lëviz-
jës F = ma, etj.) dhe njësive për matjen e tyre;  

• lidhjet kualitative dhe kuantitative ndërmjet madhësive të ndrysh-
me fizike; 

• procesin e matjes, grumbullimin, sistematizimin dhe përpunimin e 
të dhënave.  

Të zbatojnë 

• njohuritë e fituara për matjen e madhësive të ndryshme fizike në 
zgjidhjen e detyrave praktike nga jeta e përditshme; 

• rezultatet e matjeve (p.sh., kohën, largësinë, masën) për të për-
caktuar karakteristikat e lëvizjes së trupave dhe bashkëveprimin e 
tyre brenda sistemit fizik (p.sh., forcën, shpejtësinë, nxitimin, 
energjinë potenciale dhe kinetike); 

• vlerat e matjeve për ndërtimin e diagrameve të proceseve të ndry-
shme fizike. 

Të analizojnë 

• me eksperimente dhe matje, dukuritë e ndryshme fizike dhe nga 
matjet e tyre të nxjerrin përfundime të duhura; 

• dukurinë fizike ose ndonjë proces, duke e zbërthyer atë në 
madhësi të rëndësisë të dorës së parë, të dorës së dytë etj.  

Të sintetizojnë 

• njohuritë teorike, demonstrimet dhe matjet eksperimentale për 
shpjegimin e drejtë të dukurive fizike; 

• njohuritë e reja me ato të vjetra dhe të vënë në dukje dallimet dhe 
ngjashmëritë me anë të ndonjë modeli të përshtatshëm (duke ma-
rrë parasysh ndërtimin molekukar të lëndës, të sqarojë dallimet 
dhe ngjashmëritë ndërmjet trupave të ngurtë, të lëngët dhe të 
gaztë); 

• dhe të klasifikojnë faktorët që shkaktojnë ndryshime brenda një 
sistemi fizik (p.sh., shpejtësia, forca dhe nxehtësia) dhe të para-
shikojë se çka do të ndërrohet dhe çka jo, kur lënda i nënshtrohet 
veprimit të forcave të jashtme ose ndryshimit të energjisë. 

Të vlerësojnë 

• rëndësinë e zbatimeve praktike të njohurive fizike në ndërtimin e 
aparateve dhe pajisjeve të ndryshme që mundësojnë jetë më të 
lehtë dhe më të mirë; 

• saktësinë e gjykimeve të tyre me anë të fakteve dhe 
eksperimenteve. 

Të zvillojë qëndrimet dhe vlerat  

• të kuptojë përparësitë dhe kufizimet që i ofron lënda; 

• në ndikimin e sjelljeve personale (të jetë i ndershëm, tolerant, i 
hapur, të ketë vullnet, të jetë kooperativ, kritik, krenar etj.).  

 
 

ORGANIZIMI I PËRMBAJTJES PROGRAMORE 
  

Kategoritë Nënkategoritë Kapitujt mësimorë Nr. i 
orëve 

Përqindja 
% 

I.  
Pozita dhe 
lëvizja e 
trupave 

I.1. Trupat dhe 
vetitë e tyre  

I.1.1. Lëvizjet dhe 
forcat 
 
I.1.2. Energjia dhe 
ligjet e ruajtjes  
 

14 
 
 

5 

18,9 
 
 

6,8 

II.  
Lëvizja 
kaotike dhe 
dukuritë 
termike 

II.1. Struktura 
molekulare-
kinetike e 
lëndës 
 

II.1.3. Nxehtësia 
dhe shndërrimet 
termike 

12 16,2 

III.  
Dukuritë 
elektrike dhe 
magnetike të 
lëndës 

III.1. Vetitë 
elektrike dhe 
magnetike të 
lëndës 
 
III.2. 
Elektromag-
netizmi 

III.1.4. Fusha 
magnetike 
 
 
 
III.2.5. Induksioni 
elektromagnetik 
 

12 
 
 
 
 

12 

16,2 
 
 
 
 

16,2 

IV.  
Drita dhe 
paraqitja e saj 

IV.1. Natyra e 
dritës dhe 
paraqitja e saj 
 

IV.1.6. Drita dhe 
përhapja e sajë 

10 13,52 

V.  
Fizika 
bashkëkohore 
 

V.1. Atomi dhe 
bërthama e tij. 

V.1.7. Ndërtimi i 
atomit dhe 
bërthama e tij 

9 12,16 

KATEGORIA NËNKA-
TEGORIA 

 

PËRMBAJTJA PROGRAMORE REZULTATET E PRITURA LIDHJA 
NDËRLËNDORE

I. POZITA 
DHE LËVIZJA 
E TRUPAVE 

I.1. TRUPAT 
DHE VETITË E 
TYRE (19 orë)  
 
 
 
 
 
 
 
 
 
 
 
 
 
 
 
 
 

  I.1.1. Lëvizjet dhe forcat (14 orë) 
• Lëvizja e njëtrajtshme 

drejtëvizore. 
• Lëvizja e ndryshueshme 

drejtëvizore. Shpejtësia mesatare. 
• Lëvizja njëtrajtësisht e 

ndryshueshme drejtëvizore. 
Nxitimi konstant. 

• Ligji i inercisë. 
• Ligji i veprimit dhe i 

kundërveprimit 
• Ligji themelor i lëvizjes. 
• Forca e rëndesës. Pesha e trupave 
_______________ 
I.1.2. Energjia dhe ligjet e ruajtjes 
(5 orë) 
• Energjia kinetike. 
• Energjia potenciale. 
• Ligji i ruajtjes së energjisë në 

mekanikë. 
 

  Nxënësi duhet të jetë në 
gjendje : 
-t’i përshkruajë (përkufizojë) 
lëvizjet e njëtrajtshme dhe jo të 
njëtrajtshme; 
-t’i dallojë dhe t’i emërtojë këto 
lëvizje në shembujt e ndryshëm; 
-të përkufizojë ligjet e Njutonit; 
-të llogaritë forcën sipas ligjit 
themelor të lëvizjes në disa 
shembuj konkretë. 
 
 
 
______________ 
Nxënësi duhet të jetë në gjendje:
- të përkufizojë energjinë kinetik, 
potenciale si dhe ligjin e ruajtjes 
së energjisë mekanike dhe t’i 
paraqesë ato me formulat 
përkatëse; 
- të tregojë shembujt kur energjia 
kalon prej një lloji në tjetrin; 
- të llogaritë Ep duke marrë 
parasysh pozitën e trupit ndaj 
nivelit referent; 

Me gjeografinë, 
astronominë, 
edukatën fizike,  
biologjinë,shkencat 
teknike etj. 
 
 
 
 
 
 
 
 
 
_____________ 
Me kiminë, 
biologjinë, 
energjetikën, 
ruajtjen e mjedisit 
jetësor etj. 

- të vlerësojë Ek të dy trupave, 
duke u bazuar në shpejtësitë e 
tyre. 
 

II. LËVIZJA 
KAOTIKE 
DHE 
DUKURITË 
TERMIKE 

II.1. 
STRUKTURA 
MOLEKULAR
E –KINETIKE 
E LËNDËS ( 12 
orë) 

II.1.3. Nxehtësia dhe shndërrimet 
termike  
• Sasia e nxehtësisë. 
• Përcjellshmëria termike. 

Konveksioni dhe rrezatimi 
• Shkrirja dhe ngurtësimi 
• Avullimi, kondensimi dhe vlimi. 
• Nxehtësia specifike e trupit. 
• Shndërrimet e energjisë termike. 
• Ligji i përgjithshëm i ruajtjes së 

energjisë. 

Nxënësi duhet të jetë në gjendje:
- të përkufizojë termokapacitetin e 
trupit, termokapacitetin specifik të 
lëndës, fazat; 
- të tregojë se gjendjet agregate 
ndërrohen me ndryshimin e sasisë 
së nxehtësisë  
- të lexojë diagramet e fazave; 
- të dallojë fazat e gjendjes 
agregate në rastet e paraqitura në 
jetën e përditshme; 
- të përkufizojë ligjin e përgjith-
hëm të ruajtjes së energjisë; 
 

Me kiminë, 
biologjinë, 
gjeografinë, 
teknologjinë, 
industrinë. 

III. DUKURITË 
ELEKTRIKE 
DHE 
MAGNETIKE 
TË LËNDËS  

III.1. VETITË 
ELEKTRIKE 
DHE 
MAGNETIKE 
TË LËNDËS 
(12orë) 

III.1.4. Fusha magnetike  
• Magnetet e përhershme dhe fusha 

magnetike.  
• Veprimi i fushës magnetike në 

përçuesin me rrymë.  
•  Veprimi i përçuesit të rrymës 

elektrike në magnet.  
• Fusha magnetike e rrymës 

elektrike (Bobina, solenoidi dhe 
elektromagneti). 

Nxënësi duhet të jetë në gjendje:
- të përshkruajë fushën magnetike 
dhe të paraqesë grafikisht atë me 
anë të vijave të forcës; 
-të njohë vetitë e forcës 
magnetike;  
- të vërtetojë me anën e eksper-
mentit veprimin e fushës magne-
ike në përçuesin me rrymë dhe 
anasjelltas –veprimin e përçuesit 
të rrymës në magnet; 

 
Këto tërësi 
mësimore janë të 
lidhura me shkencat 
teknike dhe gjejnë 
zbatim të madh në 
industri. 

• Parimi i punës së instrumenteve 
matëse elektrike. 

 

- të bëjë dallimin ndërmjet 
magnetit të përhershëm dhe 
elektromagnetit dhe t’i numërojë 
disa instrumente me 
elektromagnet; 
-të njohë parimin e punës së 
instrumenteve matëse. 
 

III. DUKURITË 
ELKTRIKE 
DHE 
MAGNETIKE 
TË LËNDËS  

III.2. 
ELEKTRO-
MAGNETIZMI 
(12 Orë) 

 III.2.5. Induksioni 
elektromagnetik 
• Ç’është induksioni elektroma-

netik? 
• Ligji i Faradejit për induksionin 

elektromagnetik. 
• Vetinduksioni. Rregulla e Lencit. 
• Rryma alternative. 
• Rryma trefazore. 
• Transformatorët. 
• Elektromotorët dhe gjeneratorët. 
 

Nxënësi duhet të jetë në gjendje:
- të shpjegojë induksionin 
elektromagnetik.; 
- të përkufizojë ligjin e Faradeit të 
induksionit elektromagnetik dhe 
rregullën e Lencit; 
- të tregojë si përfitohet rryma 
alternative dhe ajo trifazore; 
-të tregojë se parimi i punës së 
transformatorit dhe gjeneratorit 
bazohet në induksionin 
elektromagnetik. 

Këto njësi 
mësimore janë të 
lidhura me shkencat 
natyrore, teknike si 
dhe lidhen me jetën 
e përditshme aq 
shumë sa që sot nuk 
mund të mendohet 
jeta pa to. 

 
IV. DRITA 
DHE 
PARAQITJA E 
SAJ. 

 
IV.1. NATYRA 
E DRITËS DHE 
PARAQITJA E 
SAJ 
 (10 orë)  

IV.1.6. Drita dhe përhapja e saj 
• Burimet e dritës dhe përhapja e 

saj. 
• Eklipset ( eklipsi i Dielllit, i 

Hënës.) 
• Shpejtësia e dritës në mjedise të 

ndryshme. 
• Reflektimi i dritës në pasqyra të 

 Nxënësi duhet të jetë në 
gjendje: 
- t’i numërojë disa burime të dritës 
dhe të shpjegojë si përhapet drita 
prej tyre. 
- të shpjegojë pse paraqitet hija 
dhe gjysmëhija; 
- të sqarojë eklipset e Hënës dhe të 

Industri, teknikë, 
mjekësi, astronomi, 
në jetën e 
përditshme etj. 

rrafshta. 
• Pasqyrat sferike. 
• Thyerja e dritës. 
 

Diellit; 
- t’i dallojë llojet e pasqyrave 
sferike dhe të paraqesë 
shëmbëllimin e trupit në pasqyra 
të rrafshta dhe sferike; 
- të bëjë dallimin mes 
shëmbëllimit real dhe virtual; 
- të tregojë se në cilat mjedise 
shpejtësia e dritës është më e 
madhe dhe të marrë dy shembuj 
kokret, duke llogaritur shpejtësinë 
e dritës në ajër dhe në qelq; 
- të ndërtojë periskopin e thjeshtë; 
- të përkufizojë ligjin e reflektimit 
dhe atë të thyerjes. 
 

V.  
FIZIKA 
BASHKO-
HORE 

V.1. ATOMI 
DHE 
BËRTHAMA E 
TIJ ( 9 orë) 

V.1.7. Ndërtimi i atomit dhe 
bërthama e tij 
• Ndërtimi i atomit. Jonet 
• Elektrizimi i trupave me fërkim 

dhe ndikim. 
• Rryma elektrike në metale dhe në 

elektrolit. 
• Rryma elektrike në gaze. 
• Rryma elektrike në boshllëk. 

- Nxënësi duhet të jetë në gjendje: 
- të tregojë cilat mikrogrimca e 
përbëjnë atomin, madhësinë e tyre;
- të tregojë mënyrat e elektrizimit 
të trupave; 
- të përkufizojë njësinë e matjes së 
sasisë së elektricitetit (kuloni) 
- të tregojë se përcjellja e rrymës 
elektrike në elektrolite dhe në gaze 
është jonike. 
 

Me kiminë 
biologjinë, 
mjekësinë, 
bujqësinë. 

UDHËZIME METODOLOGJIKE 
 
Përvoja ka treguar se realizimi i procesit të mësimdhënies me metoda 

të ndryshme është shumë më efektiv dhe i suksesshëm. Prandaj, edhe 
mësimi i fizikës duhet të bëhet duke i shfrytëzuar dhe kombinuar metodat 
e ndryshme të mësimit. Këtu do t’i numërojmë vetëm ato metoda të cilat 
më shpesh dhe më shumë përdoren, e këto janë:  

• Metoda e të shprehurit me gojë  

• Metoda e bashkëbisedimit (këtu hyn edhe metoda aktive e 
mësimdhënies) 

• Metoda e demonstrimit 

• Metoda e punës eksperimentale. 
 
Përveç këtyre metodave, përdoren edhe metoda dhe teknika të tjera të 

mësimëdhënies, p.sh., metoda interaktive, e cila është mjaft produktive 
me punën në grupe dhe ekipe të nxënësve. Arsimtari i fizikës duhet t’i 
përdorë të dy këto metoda, edhe atë aktive edhe atë interaktive. 

Mirëpo, kombinimi i këtyre metodave mësimore është më i sukses-
shëm, sepse zgjon kureshtjen dhe nxit interesimin e nxënësve. Mandej, 
pasojnë zbatimi konkret dhe praktik i njohurive në zgjidhjen e detyrave, 
që te nxënësi krijon kujtesë të pashlyeshme.  
 
 
VLERËSIMI I DITURIVE TË NXËNËSVE 

 
Vlerësimi është proces i mbledhjes sistematike dhe të vazhdueshme, 

analizimit dhe interpretimit të të dhënave me qëllim të përcaktimit se në 
çfarë shkalle nxënësi i ka zotëruar objektivat e përgjithshëm dhe speci-
fikë të lëndës së fizikës. 

Qëllimi i vlerësimit, tregon cakun përfundimtar të një lloj vlerësimi, 
rezultatin përfundimtar që shtrohet për tu arritur me një metodë të caktuar 
të vlerësimit. 

Në mënyrë që arsimtarit t’i lehtësohet puna e tij me nxënës, i 
sugjerohet të punojë me këto teknika dhe lloje të vlerësimit:  

• Vlerësimi sipas aktivitetit 
Arsimtari duhet ta pranojë nxënësin si partner të bashkëbisedimit. 
Prandaj, duke provuar që nxënësin ta kyçë në bashkëbisedim gjatë 

procesit të mësimit, njëkohësisht do ta vlerësojë se sa është në 
gjendje të pëvetësojë njësinë mësimore. Në këtë mënyrë nxënësi do 
të jetë vazhdimisht aktiv në marrjen e përfundimeve për ligjshmëritë 
që udhëheqin një dukuri fizike. Nxënësit e ndryshëm, për të njëtën 
problematikë , mund të arrijnë në përfundime të ndryshme. 

• Vlerësimi me gojë (intervista)  
 Ka nxënës që janë mjaft të përgatitur, por janë të tërhequr, jo aq 
aktiv dhe nuk marrin pjesë në bashkëbisedim. Për këtë arsye arsim-
tari duhet që këta nxënës t’i thërrasë dhe t’i pyesë me gojë në mënyrë 
klasike, në mënyrë që arsimtari të kuptojë nivelin e arritshmërisë së 
tyre. Edhe kjo mënyrë realizohet në formë bashkëbisedimi me tërë 
nxënësit e klasës dhe veç e veç.  

• Vlerësimi nga zgjidhja e detyrave në klasë dhe në shtëpi  
Në programin e fizikës për klasën VIII janë paraparë zgjidhje dety-
rash, detyra për përsëritje dhe detyra kontrolli. Në këtë rast nxënësit 
duhet vazhdimisht të kyçen në zgjidhjen e këtyre detyrave në tabelë 
apo në fletore. Ky aktivitet i nxënësve duhet të merret si parametër 
për vlerësimin e diturisë.  

• Vlerësimi me anë të testeve 
 Mënyra e vlerësimit të njohurive të nxënësve të tërë klasës me teste, 
arsimtarit i ofron një pasqyrë për nivelin e zotërimit të lëndës 
mësimore. Kjo metodë do të jetë aq më e saktë sa më tepër kohë që 
arsimtari do t’i kushtojë mënyrës së drejtë të përpilimit të testeve, 
duke pasur parasysh kriteret e hartimit të testeve sipas taksonomisë 
së Blumit, të cilat janë: niveli i njohjes (kognitiv), kuptimi, zbatimi, 
analiza dhe sinteza. Në çdo gjysmëvjetor përpilohet nga një test 
vlerësues dhe nga një test i përparimit dhe, në fund të vitit, një test 
përfundimtar (përmbledhës). 

• Vlerësimi sipas aktivitetit në laboratorin e shkollës 
 Në ato shkolla ku ekziston kabineti i fizikës, arsimtari sipas 
programit do të demonstrojë ose do të kryejë ndonjë matje të ndonjë 
madhësie ose dukurie fizike. Pikërisht gjatë këtij angazhimi të 
arsimtarit, disa nxënës nga kureshtja do të jenë më aktivë se të tjerët. 
Ata do t’i ndihmojnë arsimtarit në procesin e demonstrimit apo të 
matjes, apo do ta kryejnë në mënyrë të pavarur. Edhe ky aktivitet 
duhet të vlerësohet. 

• Vlerësimi i punës së pavarur praktike të nxënësve në shkollë 
dhe në shtëpi 

 Vlerësimi i diturive të nxënësve kryhet edhe nga përcjellja e 
aktivitetit të tyre në punë praktike individuale dhe në grupe. Nxënësit 
do të marrin nga arsimtari detyra konkrete, të cilat do t’i realizojnë në 
mënyrë praktike. 
 Vlerësimi i raportit me shkrim të një pune praktike apo një 
hulumtimi të pavarur. 

